BANGHAY – ARALIN SA PAGTUTURO NG FILIPINO 4

PANUNURING PAMPANITIKAN

UNANG MARKAHAN –UNANG LINGGO

I. PAKSA / MGA KASANAYAN / MGA KAGAMITAN


Paksa 


:
Pagbasa/Pagsusuri sa Akdang 

Rehiyunal Sa Teoryang 

Humanismo

Susuriing  Genre
:
Maikling Kwentong Hiligaynon

Halimbawang Akda
:
Paalam sa Pagkabata






Ni Nazareno D. Bas mula sa






“Panamilit sa Kabataan” 






Ni Santiago Pepito

Mga Kagamitan

:
Larawan ng Sanggol at 

Kasalukuyang Larawan

ng mga Mag-aaral, Tape ng Awitin, Larawan 

Kasanayang Pampanitikan:
Pagkilala sa mga tauhan batay 

sa mga tiyak na saloobin

 




at damdamin sa teoryang humanismo 

Kasanayang Pampag-iisip:
Pagtitimbang-timbang at 

Pagsusuri ng mga Pangyayari 

Halagang Pangkatauhan:


II. MGA INAASAHANG BUNGA (BAWAT ARAW)

A. Nakapagsasalaysay ng mga kapuna-punang pagbabago sa saloobin at damdamin bilang patunay ng pamamaalam sa pagkabata. 

B. Mga Layuning Pampagtalakay.

B.1. Pagsusuring Panlingwistika

Natutukoy at nabibigyang-kahulugan ang mga piling simbolismo at pahiwatig na ginamit sa akda.

B.2. Pagsusuring Pangnilalaman

Nailalarawan ang pagkakasunud-sunod ng mga pangyayari, kilos, paghahamok o galaw sa tulong ng mga sangkap nito.

B.3. Pagsusuring Pampanitikan

Nakikilala at nasusuri ang mga tauhan sa akda batay sa kani-kanilang tiyak na magagandang saloobin at pangkaisipan ng akda bilang mambabasa.

C. Naipaliliwanag ang bisang pandamdamin at pangkaisipan ng akdang binasa.

D. Nakasusulat ng isang sanaysay na di-pormal na katulad ng akdang binasa. 

III. PROSESO NG PAGKATUTO

UNANG ARAW

A. Panimulang Gawain :

1. Pagganyak : Palaro - Pahulaan
Pagtapat-tapatin ang mga larawan ng sanggol sa kasalukuyang larawan. Humanap o gumawa ng larawan.

A





B

    Baby Picture




Latest Photo




Tandaan  : Kinakailangang naibigay ng guro bilang takda ang pagpapadala ng 2 larawan – kuha noong sanggol pa at kasalukuyang kuha.

Tanong : Paghambingin ang larawan noong sanggol sa kasalukuyan, mayroon bang mga pagbabago?

B. Paglalahad

a. Pangkatang Gawain : (Ipauugnay ang akda sa tiyak na gawain).

Pangkat 1 at 2: Pagtukoy sa mga laro o gawaing kinagigiliwan sa panahon ng kamusmusan.

Pangkat 3 at 4: Paggunita/Pagbabalik-tanaw sa pagkalingang iniukol ng kanyang mga kasambahay.

Pangkat 5 at 6:   Paglalahad ng mga kapuna-punang pagbabagong pisikal.

Pangkat 7 at 8: Pagsasalaysay ng mga pagbabago sa saloobin at damdamin bilang patunay ng pamamaalam sa pagkabata.

Pangkat 9 at 10: Pagbibigay ng mga hinuha sa pamagat ng akdang babasahin. “Paalam sa Pagkabata.”

b. Pagbabahaginan ng kinalabasan ng pag-uusap sa bawat pangkat.

c.   Pagkuha ng feedback sa mga nakinig.

C. Pagpapabasa sa akda.

Pangkatang Pagpapabasa – Hatiin sa apat na pangkat ang mga mag-aaral. Tiyaking pare-pareho ang bilang. Babasa ng isang talata ang bawat pangkat nang sabay-sabay. Sisimulan ng Pangkat 1, susundan ng Pangkat 2, 3, at 4 at muling babalik sa Pangkat 1. Tiyaking  may angkop na damdamin sa pagbasa. Ang pamagat ng ay babasahin ng buong klase.

“PAALAM SA PAGKABATA”

(KUWENTO/CEBUANO)

Salin ni Nazareno D. Bas sa

“Panamilit sa Kabantanon ni Santiago Pepito

Pangkat I

Wala akong nakikitang pagbabago. Tulad nang nagdaang mga madaling-araw: ang ginaw, katahimikan, dilim- iyon din ang bumubuo ng daigdig ng aking kamalayan. Maraming bagay ang dapat mailarawan. Ngunit alam kong iisa lamang ang kahulugan ng mga iyon. Alam ko.

Sa kabilang silid, sa kuwarto nina Nanay at Tatay, naririnig ko ang pigil na paghikbi. Umiiyak na naman si Nanay. Ang sunud-sunod na paghikbi ay tila pandagdag sa kalungkutan ng daigdig. Napabuntung-hininga ako. Umiiling-iling. Hanggang ngayon hindi ko pa nakikita ang tunay na dahilan ng damdaming iyon na matagal nang umalipin sa kanya.

Walang malinaw sa aking isipan. Mula sa aking pagkamulat ang pagkainip ay kakambal ng aking buhay. Sa aking pag-iisa di ko maiwasan ang pangarap na magkaroon ng batang kapatid na nag-aangkin ng mabangong hininga at taglay ang ngiti ng isang anghel. Ngunit ang damdamin ko’y tila tigang na lupang pinagkaitan ng ulan.

Maliwanag na ang silangan nang ako’y bumangon. May bago na namang umaga. Ngunit ang tanawin sa bahay ay walang pagbabago. Tulad ng dati, nakikita ko si Nanay na nakaupo at nag-iisip sa may hagdanan. Nakatitig siya sa sampayan ng lambat ni Tatay. At madalas ang kanyang pagbubuntong-hininga.

Matagal ko nang nakikita ang sampay na lambat. Ngunit hindi ko nakikitang ito’y ginagamit ni Tatay. Noon ay walang halaga ito sa akin. Nagsimula ang pagpansin ko sa lambat noong ito’y itinapon ni Nanay mga dalawang taon na ang nakakaraan. Galit na galit si Tatay sa ginawa ni Nanay. Pinagbuhatan ni Tatay ng kamay si Nanay. Pagkatapos ipinabalik kay Nanay ang lambat sa sampayan.

“Hanggang ngayon ba’y hindi ka pa nakakalimot, Tomas? Alam ng Diyos na wala akong kasalanan. Ang kanyang ginawa ang siya mong ginagawa tuwing ikaw ay darating sa madaling-araw. Ang kanyang amoy ay siya ring amoy na galing sa dagat. Magkatulad ang inyong ikinikilos. Sino ang hindi mag-aakala na siya ay hindi ikaw? Huli na nang malaman ko ang katotohanan. Huli na nang siya ay aking makilala. Totoong lumigaw siya sa akin. At mula noon ay alam mo iyon. Ikaw ang aking iniibig, Tomas. Kailan mo pa malilimutan ang nangyari?”

Pangkat II

Tuluyang umiyak si Nanay. Umungol lamang si Tatay. Nanlilisik ang mga matang tumingin sa lambat at pagkatapos ay bumaling sa akin. May ibig sabihin ang tingin niyang nag-aapoy. Maliban sa takot na aking nararamdaman ay wala akong naintindihan sa pangyayaring iyon.

Mula noon ay hindi na ginalaw ni Nanay ang lambat. Naluma na ito ngunit buung-buo pa rin sa aking paningin. Buung-buo pa rin sa paningin ni Nanay. Ano kaya ang misteryong napapaloob sa lambat na iyon? Alam kong alam ni Nanay ang hindi ko nalalaman. At kailangang malaman ko ito. May karapatan akong makaalam.

Nilapitan ko si Nanay na malalim pa rin ang iniisip. Hinalikan ko ang kanyang kamay. May ibig akong itanong tungkol sa  misteryo ng lambat. Ngunit nauntol ang ibig kong sabihin nang magpatuloy ang kanyang pagluha.

“Lakad na Celso, malapit nang dumating ang Tatay mo.”

Sa labasan, sumalubong sa akin ang bagong araw. Tumingin ako. Maliwanag ang langit. Langit? May gumugulo sa aking kalooban. Kalawakan. Iyan ang sabi ng aking guro sa ikaapat na baitang ng primarya. Iyan ay hindi langit kundi hangganan lamang ng pananaw ng tao. Ang langit ay nasa tao. Hindi nakikita. Hindi nahihipo. Hindi naaabot. Naabot na kaya ni Nanay ang langit?

“Ano pa ang hinihintay mo, Celso?

Ipinahid ko sa mukha ang suot kong sando. Humakbang pagkatapos. Maya-maya’y tumakbo na ako ng matulin.

Nasa dalampasigan ang mamamili ng isdang dala ng mga bangkang galing sa laot. Masasaya silang nagkukuwentuhan habang hinihintay ang mga mangingisda. Sumalampak ako sa buhangin, malapit sa kinauupuan ng dalawang lalaking may katandaan na. Sa laot ako nakatingin at pinagmamasdan ang galaw ng mga alon na pandagdag sa kagandahan ng kalikasan.

Napalingon ako nang makarinig ng tugtog ng gitara mula sa di-kalayuang bahay-pawid. At sabay kong narinig ang malungkot na awiting nagsasaad ng kasawian sa pag-ibig. At muli na namang naantig ang aking damdamin. Habang pinakikinggan ko ang malungkot na kundiman umalingawngaw ang mahinang pag-uusap ng dalawang lalaki sa tabo ko.

“Naririyan na naman siya.”

“Talagang pambihira ang kanyang pagmamahal. Naniniwala akong nagpapatuloy ang kanyang pangarap habang di pa namamatay ang babae sa kanyang buhay. Hindi nawawala ang  kanyang pag-asa. Kung kailan natutupad ang kanyang pangarap Diyos lamang ang nakakaalam.”

Pangkat III

Dinig na dinig ko ang mga kataga habang nagpapatuloy ang malungkot na kundimang naging bahagi na ng aking buhay. Tumayo ako at ibinaling ang paningin sa bahay-pawid sa lilim ng kaniyugan. Patuloy ang awitin. Humakbang ako ngunit biglang napatigil sa harap ng dalawang lalaking may katandaan na. Naalala ko ang sabi ni Tatay. Bawal pumunta sa bahay-pawid na iyon. Mahigpit ang utos ni Tatay. Nagbabanta ng parusa.

Lumingon ako sa laot. Nasa malayo ang mga bangka ng mga mangingisda. Bumaling ako sa pinanggalingan ng awit na ngayo’y gumaganda sa aking pandinig. At para akong hinihila. Nakalimutan ko ang ipinagbabawal ni Tatay. Mabilis ang aking paglakad at sa ilang saglit kaharap ko na ang taong naggigitara at umaawit. May luha sa kanyang mga mata.

Tumitig siya sa akin.   Inilapag ang gitara sa ibabaw ng papag na kinauupuan. Tumayo siya at dahan-dahang lumapit sa akin. Kinabahan ako. Umakma akong tumakbo ngunit nahawakan niya ang isa kong kamay. Nagpumiglas ako upang makawala sa kanyang pagyapos sa akin. Ngunit lalong humigpit ang kanyang pagyakap. Umiiyak ako.

Ngumiti siya at pinahid ang  aking mga luha.Hinimas ang aking ulo. Unti-unting lumuwag ang aking paghinga. Nararamdaman ko ang kanyang pagmamahal nang tumingin ako sa kanya. Muli niya akong niyapos.

“Dalawin mo akong palagi, ha?”

Hindi ako kumibo. Tinitigan ko siya. Ang kanyang mga mata, ang ilong, ang labi- lahat parang nakita ko na. Saan? Alam ko na, sa salamin. Talagang siya ang nakita ko sa salamin na nakasabit sa dingding ng aming bahay.

Napatingin ako sa dalampasigan nang marinig ko ang hiyawan. Nagdatingan na pala ang mga bangka at nag-uunahan ang mga mamimili ng isda. Nagmadali akong tumakbo upang salubungin ang Tatay. Malayo pa ako ng makita ko siyang nakatayo sa may dinaungan ng kanyang bangka. Natanawan niya ako. Masama ang titig niya  sa akin. Galit. Kinabahan ako.

“Lapit rito, Celso!”

Malakas ang sigaw ni Tatay. Nanginginig akong lumapit. At bigla akong sinampal.

“Di ko gusto ang batang matigas ang ulo! Di lang sampal ang matitikman mo kapag umulit ka pa. Hala, kunin mo ang mga isda at sumunod ka kaagad sa akin.”

Habang naglalakad ay sinalat ko ang pisnging nakatikim ng sampal. Talagang mahirap intindihin si Tatay. Wala namang dahilan upang iwasan ko ang taong nasa bahay-pawid. Di naman dapat katakutan ang kanyang mukha at boses. Bakit kaya hinihigpitan ako ni Tatay?

Pangkat IV

Matapos akong mag-almusal, nandoon na naman si Tatay sa sampayan ng lambat. Nakatabako at nagtatagpi ng punit na bahagi ng lambat. Alam kong aabutin siya ng tanghali bago matapos ang kanyang gawain,. Matapos makapananghali siya’y  matutulog. Pagkagising maghahapunan. At di pa man ganap ang gabi balik na naman sa dagat. Iyan ang buhay ni Tatay. At iyan ang bahagi ng aking buhay.

Sa aking kinauupuan sa may bintana nakikita ko si  Nanay na nakaupo sa may hagdanan. Tahimik at nakatingin na naman sa sampayan ng lambat. Luhaan na naman ang kanyang mga mata. At naalala ko ang pangyayari noong itinapon ni Nanay. Lahat may itinatagong kahulugan. At naalala ko ang nangyari kanina sa dalampasigan. Naalala ko iyong tao.

Lumapit ako sa salamin sa dingding. Pinagmasdan ko ang aking sarili. Nakita ko sa aking isipan ang mukha ng tao. Unti-unting lumiwanag ang aking kamalayan. Biglang kumulo ang aking dugo habang iniisip ang nakasampay na lambat. Nagdilim ang aking paningin. Nadama  kong inihahanap ko ng katarungan ang aking kalagayan.

Nagpunta ako sa kusinaan. Hinanap ko ang itak ni Nanay na pangsibak ng kahoy. Bitbit ko ito at pinuntahan ang sampayan ng lambat. Pinagtataga ko ang lambat.

“Huwag, Celso!” saway ni Nanay na nanginginig ang boses. “Huwag!”

Naiiba sa aking pandinig ang pagsigaw ni Nanay. Pati si Tatay ay natigilan at nabigla sa aking ginawa ay hindi ko pinansin. Hinalibas ko ng itak ang lambat at saka lang ako tumigil nang ito’y magkagutay-gutay na at nagkalat sa aking paanan.

“Celso!”

Nag-aapoy ang mga mata ni tatay na humarap sa akin. At sa unang pagkakataon ay hindi ko inalis ang aking tingin sa kanya. Nilabanan ko siya ng titigan. Di ako nagagalit kundi humihingi lamang ng pang-unawa. Ngunit bigla akong napatimbuwang nang matamaan ng malakas na suntok at napahiga sa pira-pirasong wasak na lambat.

Nahihilo ako, parang ibig himatayin. Umiikot ang aking paningin. Parang may nakita akong anino – si Tatay na sumusurot kay Nanay.

“Ngunit, Tomas,” nagmamakaawa si Nanay. “Wala siyang kasalanan. Maawa ka sa kaniya.”

“Pumanhik ka, Isidra!” singhal ni Tatay. “Pumanhik ka na habang ako’y nakapagpipigil pa.”

Pangkat I

Dahan-dahan akong bumangon at sumuray-suray na lumapit kay Tatay. Ngunit isang tadyak ang sumalubong sa akin. Napatihaya ako ngunit tinangka kong makatayo. Mabigat ang pakiramdam ko sa aking katawan at ako’y gumapang. Ngunit sinabunutan ako ni Tatay at iningudngod sa lupa ang aking mukha. Humihingal ako ngunit di ko makuhang umiyak. Nasasalat ko ang magkahalong dugo at pawis sa aking pisngi.

Di ko pansin ang mga gasgas sa dalawang siko. Sa labis na panghihina’y umusad ako nang umusad. Hanggang sa nangangatog kong mga bisig ay yumapos sa mga binti ni Tatay. Naramdaman ko ang panlalamig ng katawan at ako ay napahandusay sa kanyang paanan.

Hindi ko na alam kung gaano katagal ang pagkawala ng aking malay. Naramdaman ko na lamang may maiinit na mga bisig na yumayakap sa akin. Kinusot ko ang aking mga mata. Sumalubong sa aking paningin ang maamong mukha ni Tatay. Pagsisisi.  Pag-unawa. Lahat ay kasalungat sa dati niyang gawa. Lalong humigpit ang kanyang pagyakap at kinabig ang aking mukha sa kanyang dibdib sa tapat ng kanyang puso. Matagal.

C. Pagbubuod sa Binasa.

Paggamit ng STORY LADDER mula sa pagkilala sa mga tauhan hanggang sa wakas nito.








IKALAWANG ARAW

PAGTALAKAY SA PAKSA

A. Panimulang Gawain :

1. Pagganyak : Picto Map

a. Gumuhit ng mapa na nagpapakita kung saan naganap ang mga pangunahing pangyayari.

b. Lagyan ng mga bilog ang mapa at ipaloob ang mga larawang nagpapakita ng mahahalagang pangyayari.

c. Ipasalaysay kung ano ang naganap sa bawat bilog.

d. Gumuhit ng  arrow na nagpapakita ng pagkakasunud-sunod ng mga pangyayari.

B. Pangkatang Pagsusuri (Pangkatang Gawain)

Pangkat 1 at 2 : Pagsusuring Panglingwistika

Pagbanggit/pagtukoy sa mga piling simbolismo at pahiwatig na ginamit sa akda.

· Iguhit ang mga simbolismo na ginamit sa akda at ipaliwanag ito.

Halimbawa







· Piliin ang mga pahiwatig na ginamit sa akda. Ipaliwanag ito ayon sa inyong pansariling kahulugan.

Pangkat 3 at 4 : Pagsusuring Pangnilalaman

Paglalahad ng mga pangyayari at paglalarawan ng mga katangiang taglay ng mga tauhan sa binasang seleksyon.




      Kasukdulan
  Kakalasan











     Sunud-sunod             

Wakas

na Pangyayari


Simula

Matrix ng Paghahambing

Pagtutulad
	
	Tauhan 1
	Tauhan 2
	Tauhan 3
	Tauhan 4



	Kakanyahan 1

Kakanyahan 2

Kakanyahan 3


	
	
	
	


Pangkat 5 at 6 : Pagsusuring Pampanitikan

· Pag-isa-isa sa mga bahagi ng akda na nagbibigay-puri sa tauhan.

1. 
Punan ng mga katangian ang bawat tauhan at patunayan ito sa pamamagitan ng pagpili ng mga pangungusap/pahayag sa loob ng akda.






2. Pagkilala ng mga tauhan batay sa kani-kanilang mga tiyak na saloobin at damdamin

C. Pagbabahaginan ng pangkatang pag-uusap.

D. Pagbibigay ng feedback ng mga nakinig.

E. Pagbibigay ng karagdagang feedback ng guro

F. Pagbubuo ng sintesis sa napag-usapang paksa.

Word Connection Technique

Pag-ugnay-ugnayin ang mga nakatalang salita upang makabuo ng mabisang pahayag.





Naikintal sa Isipan





Karanasan




      Bahagi ng buhay





  Musmos / bata

IV. EVALWASYON

           IKATLONG ARAW

A. Panimulang Gawain :

DUGTUNGANG PAGSASALAYSAY sa akdang binasa PAALAM SA PAGKABATA.

B. Pangkatang Pagsusuri :

Pangkat 1 at 2 : Pagpapakita ng Pakikisangkot

Paghanap ng karanasan na may tiyak na kaugnayan sa pansariling karanasan sa pamamagitan ng MASINING na PAGKUKUWENTO.

Pangkat 3 at 4 : Pagpapakita ng Paghahambing

Paghahambing ng akda, “Paalam sa Pagkabata” sa iba pang katulad na kuwento batay sa pagkamarangal ng tauhan (Gamitin ang Venn Digram).




Pangkat 5 at 6 : Pagpapakita ng Pagtataya 

Pagtataya sa bisa ng akda batay sa simulaing Literatura et Utile o ang Panitikan ay dapat magpaliwanag at Magturo (Plato).

Pagsasadula sa mga piling bahagi sa akda. Ibibigay ng mga mag-aral ang natutunan/aral na kanilang nakuha.

C. Pagbabahaginan ng napag-usapan.

D. Pagkuha ng feedback ng mga nakinig.

E. Pagbibigay ng guro ng karagdagang feedback.

F. Pagbubuo ng sintesis ng napag-usapang paksa.

Pag-ugnay-ugnayin ang mga salita upang makabuo ng mabisang kaisipan.

AKDA

[image: image1.wmf] 

                                                        BISA                                       KAISIPAN






      DAMDAMIN





V. PAGPAPALAWAK NG KARANASAN

IKAAPAT NA ARAW


PAGLIKHA

A. Panimulang Gawain :

Pagpaparinig ng awiting BATANG-BATA KA PA ng APO HIKING SOCIETY).

· Ano ang nais iparating ng awit?

· Ano ang nadama mo habang pinakikinggan ang awit?

B. Pagpapabasa sa pinakagustong bahagi ng teksto.

C. Pagpapaliwanag kung bakit ito nagustuhan.

D. Pagpili sa naibigang tauhan at pagpapaliwanag kung bakit ito naibigan.

E. Pagsulat ng SANAYSAY na DI-PORMAL sa katulad ding paksa. Sundin ang mga sumusunod na pamantayan :

1. Binubuo ng 3na talata (5 pangungusap sa bawat talata).

2. Sikaping maging kawili-wili ang panimula ng sanaysay.

3. Kinakailangang magkakaugnay ang mga pangungusap.

4. Umisip ng angkop na pamagat.

5. Gumamit ng mga angkop na salita.

F. Pagpapabasa sa ilang natapos na panimula.

G. Pagkuha ng feedback sa mga narinig.

H. Pagbibigay ng feedback ng guro kung tama ang direksyon sa pagsulat.

I. Pagpapatuloy ng pagsulat bilang gawaing-bahay.

 VI.  
PAGPAPAHALAGA SA ISINULAT


IKALIMANG ARAW

A. Panimulang Gawain :

Pagpapakita ng larawan – Senaryo sng Isang Kamusmusan.

B. Pag-ugnay-ugnay ng larawan sa sinulat na sanaysay.

C. Pagbasa nang tahimik sa sariling sanaysay ng mga mag-aaral.

D. Pagpapalitan ng sanaysay ng mga mag-aaral.

E. Pagbibigay ng mga puna o obserabsyon sa binasang sanaysay.

F. Pagpapabasa nang malakas ng isang sanaysay.

G. Pagbibigay ng mga puna o obserbasyon ng mga nakinig.

H. Paglilinaw ng guro tungkol sa narinig.

I. Pagbibigay ng faynal na input tungkol sa tinalakay.

VI. TAKDANG ARALIN

Pagbubuo ng mga clippings ng mga kabataang nakilala at napabantog sa iba’t  ibang larangan.

Pamagat


 (Maikling Kwento1)





TAUHAN  A





Pamagat


 (Maikling Kwento 2)

